Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2010 թվականի հոկտեմբերի 21-ի 
N 1442-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի կապակցությամբ շահագրգիռ գերատեսչություններից ստացված առարկությունների և առաջարկությունների վերաբերյալ
	Առարկության,
առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	2.
	3.
	4.

	ՀՀ գյուղատնտեսության նախարար

16.05.2013թ.

թիվ ՍԿ/2399-13 գրություն
	Առաջարկություններ և առարկություններ չկան:  

	
	

	ՀՀ էկոնոմիկայի նախարարի տեղակալի 

22.05.2013թ. 03/14.1/2702-13 գրություն
	1. նախագծի 1-ին կետում բացատրվում է, թե որոնք են անասնաբուժական պետական հսկողության ենթակա բեռները, առաջարկում ենք կարգի 2-րդ կետը շարադրել հետևյալ խմբագրությամբ`

Սույն կարգի իմաստով բեռ է հանդիսանում անասնաբուժական պետական հսկողության ենթակա բեռները, կենդանիները, սննդամթերքը, սննդամթերքի հետ շփվող նյութերը,  սննդային ու կենսաբանական ակտիվ հավելումները:
2. Համաձայն Իրավական ակտերի մասին ՀՀ օրենքի 36-րդ հոդվածի, Նախագծով հաստատված կարգը մատչելի և առավել ըմբռնելի դարձնելու նպատակով, առաջարկում ենք կարգի Ներմուծում բաժինը տարանջատել ըստ ներմուծվող բեռի տեսակների` անասնաբուժական պետական հսկողության բեռների, կենդանիների և սննդամթերքի: 
3. Հաշվի առնելով այն հանգամանքը, որ Հայաստանի Հանրապետության կառավարության 2013 թվականի փետրվարի 21-ի «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» N 218-Ն որոշմամբ հստակ սահմանված է, թե հսկիչ կետում, որ դեպքերում  ինչ գործողություններ պետք է կատարվեն, այդ թվում նախատեսված են նաև զննում կատարելու դեպքերը, նախագծի 10-րդ կետը շարադրել հետևյալ խմբագրությամբ`

«Հսկիչ կետում ներմուծվող բեռի, բացառությամբ` կենդանիների և սննդամթերքի հետ շփվող նյութերի, փաստաթղթային ստուգումը, զննումը և/կամ  նմուշառումն իրականացվում է Հայաստանի Հանրապետության կառավարության 2013 թվականի փետրվարի 21-ի «Հայաստանի Հանրապետություն ներմուծվող սննդամթերքի ռիսկայնության հիման վրա հսկողության մեթոդաբանությունը հաստատելու մասին» N 218-Ն որոշմամբ սահմանված դեպքերում և կարգով:»:
4. Նախագծի 11-րդ կետը առավել հստակեցնելու համար առանձին ենթակետերով համարակալել ներմուծումը չթույլատրելու դեպքերը, ինչպես նաև 2-րդ և 3-րդ թվերը փոխարինել  3-րդ և 5-րդ թվերով:
5.  Նախագծից հանել 18-րդ կետը, քանի որ նախագծի 20-23-րդ կետերով կարգավորվում է տնօրինումն արգելված բեռի հետագա ընթացքը:
6. Նախագծի 19-րդ կետում`

· անվտանգությունը հավաստող բառերը փոխարինել բեռն ուղեկցող բառերով: 

· հաշվի առնելով այն հանգամանքը, որ գործնականում հնարավոր է անհրաժեշտություն առաջանա ոչնչացնել մաքսանենգ ճանապարհով կամ առանց անհրաժեշտ փաստաթղթերի ներմուծվող բեռը, նախագծի 19-րդ կետը հստակեցնել և նախատեսել կարգավորում բեռի ոչնչացման համար:
7. Նախագծի 22-րդ կետում բեռը բառից հետո ավելացնել ՀՀ օրենսդրությամբ սահմանված կարգով բառերը:
8. ՀՀ վարչապետ Տիգրան Սարգսյանի մոտ 2013 թվականի ապրիլի 16-ին կայացած Հայաստանի Հանրապետության փոքր և միջին ձեռնարկատիրության զարգացման խորհրդի նիստին (Նիստի արձանագրություն թիվ 23.2/[152644]-13) մասնավոր հատվածը ներկայացնող անդամների կողմից խնդիր էր բարձրացվել` ՀՀ տարածքի անմաքս խանութներ ներմուծման և դրանցից վաճառքի համար բացի համապատասխանության սերտիֆիկատի կամ գրանցված համապատասխանության հայտարարագրի այլ փաստաթղթեր պահանջելու վերաբերյալ, այն պարագայում, երբ ՀՀ տարածքի մյուս խանութներից վաճառքի համար նշված փաստաթղթերը բավարար են:

Արդյունքում` ՀՀ վարչապետի կողմից հանձնարարվել է` հայկական արտադրության սննդամթերքների արտահանման, այդ թվում՝ անմաքս վաճառակետերում (Դյութի ֆրի) ապրանքների մատակարարման ժամանակ վերացնել լրացուցիչ պահանջվող փաստաթղթերի ներկայացման պահանջը:

Ելնելով նշվածից, առաջարկում ենք նախագծի Ներմուծում բաժնում ավելացնել նոր կետ հետևյալ բովանդակությամբ`

Տեղական արտադրության սննդամթերքը Հայաստանի Հանրապեության տարածքում գտնվող անմաքս առևտրի խանութներ ներմուծման համար պահանջվող ուղեկցող փաստաթղթերն են համապատասխանության սերտիֆիկատը կամ գրանցված համապատասխանության հայտարարագիրը:: 
	1.Առաջարկությունն ընդունվել է
2. Առաջարկությունն ընդունվել է, Ներմուծում բաժնում կետերը դասավորվել են հերթականությամբ՝ ըստ բեռի տեսակների:
3.Առաջարկությունն ընդունվել է, 
4.Առաջարկությունն ընդունվել է

5.Առաջարկությունն ընդունվել է

6.Առաջարկությունն ընդունվել է: 
7.Առաջարկությունն ընդունվել է

8.Առաջարկությունն ընդունվել է
	1.Նախագծում կատարվել է համապատասխան փոփոխություն:
2.Նախագծում կատարվել է համապատասխան փոփոխություն:

3.Նախագծում կատարվել է համապատասխան փոփոխություն:

4.Նախագծում կատարվել է համապատասխան փոփոխություն:

5.Նախագծում կատարվել է համապատասխան փոփոխություն:

5.Նախագծում կատարվել է համապատասխան փոփոխություն՝ 19-րդ կետը հանվել է նախագծից:

7.Նախագծում կատարվել է համապատասխան փոփոխություն:

8.Նախագծում կատարվել է համապատասխան փոփոխություն:



	ՀՀ ֆինանսների նախարար
24.05.2013թ.
 1/6.2-2/7112-13 գրություն
	Առաջարկություններ և առարկություններ չկան:  

	
	

	ՀՀ ԿԱ պետական եկամուտների կոմիտեի նախագահի տեղակալ

29-05.2013

ՎՄ/3-4/6220-13
գրություն
	1. Որոշման նախագծում, կարգի վերնագրում և կարգի ողջ տեքստում “կենդանական ծագման հումքի” բառերից առաջ առաջարկում ենք լրացնել “վերամշակումից հետո օգտագործման ենթակա” բառերը:
2. Կարգում անհրաժեշտ է հստակեցնել “սննդամթերի հետ շփվող նյութեր” հասկացությունը, քանի որ այն կարող է ընդգրկել լայն սպառման ապրանքների բավականին մեծ տիրույթ: Նպատակահարմար ենք համարում “սննդամթերի հետ շփվող նյութերի” հսկողությունը տեղափոխել իրացման ոլորտ, քանի որ, մեր կարծիքով, “սննդամթերի հետ շփվող նյութերի” հսկողությունը մաքսային սահմանին կարող է  հանգեցնել մաքսային ձևակերպումների իրականացման ժամանակահատվածի անհարկի ձգձգումների:
3. Կարգի 17-րդ կետից առաջարկվում է հանել “Նմուշառումը կատարվում է մաքսային հսկողության ներքո` մաքսային մարմինների կողմից  թույլատրված և բեռը տեղափոխող անձի կողմից խնդրարկված վայրում” բառերը, քանի որ հարցը կարգավորվում է ՀՀ մաքսային օրենսդրությամբ:
4. Կարգի 18-րդ կետն առաջարկում ենք հանել, քանի որ հարցը կարգավորվում է նախագծի 19-22-րդ կետերով:

5. Կարգի 19-րդ կետով սահմանված դրույթն անհրաժեշտ է վերանայել, քանի որ հիշյալ դրույթն հակասում է ՀՀ մաքսային օրենսգրքի 212-րդ հոդվածին:

6. Կարգի 47-րդ կետում “աղյուսակով” և “աղյուսակ” բառերն առաջարկում ենք փոխարինել համապատասխանաբար “ցանկով” և “ցանկ” բառերով:

7. Նախագծին կից անհրաժեշտ է հաստատման ներկայացնել կարգով նախատեսված հսկողության ենթակա ապրանքների ցանկը` ըստ ԱՏԳ ԱԱ ծածկագրերի և ըստ հսկողության ձևի (անասնաբուժական հսկողություն և/կամ սննդի անվտանգության հսկողություն): Նշված ցանկերի բացակայությունը սննդի անվտանգության պետական ծառայության կողմից իրականացվող հսկողության հետ կապված բազմաթիվ դեպքերում երկակի մեկնաբանությունների հնարավորություններ է տալիս:
8. Կարգի 47-րդ կետի աղյուսակում ԱՏԳ ԱԱ “0302 70 000” ծածկագիրը փոխարինել “0302 90 000” ծածկագրով, “0407 00” ծածկագիրը` “0407” ծածկագրով, “1201 00” ծածկագիրը` “1201” ծածկագրով, “1604 30” ծածկագիրը` “1604 31 000” և “1604 32 00” ծածկագրերով:
	1.Առաջարկությունն ընդունվել է
2.Առաջարկությունը չի ընդունվել, քանի որ Սննդամթերքի անվտանգության մասին ՀՀ օրենքի 2-րդ հոդվածով տրվում է սննդամթերի հետ շփվող նյութերի հասկացությունը:
3.Առաջարկությունը չի ընդունվել, քանի որ հստակեցվում է նշված իրավիճակում նմուշառման իրականացման կարգը:
4.Առաջարկությունն ընդունվել է:
5. Առաջարկությունն ընդունվել է:
6.Առաջարկությունը չի ընդունվել, քանի որ աղյուսակ բառը ցանկ բառով փոխարինելու անհրաժեշտություն չկա:

7.Առաջարկությունը չի ընդունվել, քանի որ կարգի 1-ին կետով արդեն իսկ հստակ նշվում են հսկողության ենթակա ապրանքները:
8.Առաջարկությունն ընդունվել է
	1.Նախագծում կատարվել է համապատասխան փոփոխություն:
2.Նախագծում փոփոխություն չի կատարվել:

3.Նախագծում փոփոխություն չի կատարվել:
4.Նախագծում կատարվել է համապատասխան փոփոխություն:
5.Նախագծում կատարվել է համապատասխան փոփոխություն՝ 19-րդ կետը հանվել է նախագծից:
6.Նախագծում փոփոխություն չի կատարվել:
7.Նախագծում փոփոխություն չի կատարվել:
8.Նախագծում կատարվել է համապատասխան փոփոխություն:

	ՀՀ արդարադատության նախարարի առաջին տեղակալի

24.06.2013թ.

թիվ 02/3620-13 գրություն
	   1. Նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

  2. Նախագիծը չի համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

1) Նախագծի 1-ին կետի 1-ին ենթակետով հաստատված հավելվածի /այսուհետ՝ հավելված/  5-րդ կետում նշված «ծագման սերտիֆիկատների» բառերն անհրաժեշտ է  փոխարինել «ծագման վկայականների» բառերով՝ նկատի ունենալով ՀՀ մաքսային օրենսգրքի 165-րդ, 166-րդ և այլ հոդվածների պահանջները: 

Միաժամանակ անհրաժեշտ է նկատի ունենալ ՀՀ մաքսային օրենսգրքի 168-րդ հոդվածի 2-րդ մասի պահանջը, որի համաձայն ծագման վկայականի կամ հավաստագրի բացակայությունը չի կարող հիմք լինել Հայաստանի Հանրապետության մաքսային սահմանով ապրանքների տեղափոխումն արգելելու համար: Ելնելով վերոգրյալից անհրաժեշտ է հավելվածի 5-րդ կետից հանել «ծագման սերտիֆիկատների» բառերը:
2) Հավելվածի 15-րդ կետն անհրաժեշտ է հանել, քանի որ հիշյալ կետով նախատեսված հարաբերությունները կարգավորվում են ՀՀ մաքսային օրենսգրքի 19-րդ հոդվածի 2-րդ մասով:
3) Հավելվածի 23-րդ կետում նշված «ներմուծողի անվանումը կամ անունը և ազգանունը» բառերն անհրաժեշտ է փոխարինել «անհատ ձեռնարկատեր կամ ֆիզիկական անձ հանդիսացող ներմուծողի անունը, ազգանունը և բնակության վայրը», իսկ «գործունեության վայրը» բառերը՝ «գործունեության իրականացման վայրը» բառերով՝ նկատի ունենալով ՀՀ քաղաքացիական օրենսգրքի պահանջները: Նույն դիտողությունը վերաբերում է նաև նախագծի այլ կետերին:
4) Հավելվածի 30-րդ  կետում նշված «իրավաբանական հասցեն» բառերն անհրաժեշտ է փոխարինել «գտնվելու կամ բնակության վայրը» բառերով՝ նկատի ունենալով այն, որ հիշյալ կետում խոսքը վերաբերում է և՛ իրավաբանական անձանց և՛ անհատ ձեռնարկատերերին կամ ֆիզիկական անձանց: Իրավաբանական անձի դեպքում նշվում է վերջինիս գտնվելու վայրը, իսկ անհատ ձեռնարկատիրոջ կամ ֆիզիկական անձի դեպքում՝ բնակության վայրը: Սույն առաջարկությունը բխում է ՀՀ քաղաքացիական օրենսգրքի 23-րդ և 59-րդ հոդվածների պահանջներից:
  3. Նախագծում իրավական այլ ակտերի նորմերի անհարկի կրկնություններ առկա չեն:  
  4.  Նախագծում անհրաժեշտ բոլոր հարցերը կարգավորված են:  
  5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

  6. Նախագծում առկա են խմբագրման և հստակեցման  կարիք ունեցող դրույթներ: Այսպես՝ հավելվածի 23-րդ և 30-րդ կետերում անհրաժեշտ է հստակ նշել, թե ինչ իրավական ակտերով են սահմանվում հիշյալ կետերում նշված կենդանիների ներմուծման և արտահանման համապատասխան գրանցամատյանների ձևեը:
7. Օրենսդրական տեխնիկայի կանոնները մասամբ  պահպանված չեն: Այսպես՝ 

1)  Նախագծի նախաբանում անհրաժեշտ է հղում կատարել նաև ՀՀ կառավարության 2013 թվականի փետրվարի 21-ի թիվ 218-Ն որոշմանը, քանի որ նախագծի ընդունման անհրաժեշտությունը պայմանավորված է հիշյալ որոշմամբ:
2) Հավելվածի 1-ին կետում անհրաժեշտ է «սահմանվում են» բառերը փոխարինել «կարգավորվում են» բառերով, իսկ «պայմանները» բառը փոխարինել «պայմանների հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի /այսուհետ՝ օրենք/ 14-րդ հոդվածի 3-րդ մասի պահանջները:    
3) Հավելվածի 27-րդ կետում նշված «ներկայացուցչի» բառից հետո անհրաժեշտ է լրացնել «/այսուհետ՝ ներկայացուցիչ/» բառը, իսկ «վերջինիս» բառն անհրաժեշտ է փոխարինել «ներկայացուցչի» բառով՝ նկատի ունենալով օրենքի 43-րդ հոդվածի 7-րդ մասի պահանջները:

4) Հավելվածի 30-րդ կետում նշված «տեսակը» բառն անհրաժեշտ է հանել, քանի որ վերջինս կրկնվում է: 
5) Հավելվածի 47-րդ կետում նշված «ստորև ներկայացվող» բառերն անհրաժեշտ է փոխարինել «սույն կարգի հավելված 1-ի» բառերով, իսկ հավելվածում ներկայացված աղյուսակն անհրաժեշտ է ձևակերպել առանձին հավելված 1-ով: Սույն առաջարկությունը բխում է օրենքի 37-րդ հոդվածի 5-րդ մասի պահանջներից:

6)  Հավելվածի աղյուսակի «170410» տողում  նշված  «ծամոն» բառն անհրաժեշտ է փոխարինել «մաստակ» բառով՝ նկատի ունենալով օրենքի 36-րդ հոդվածի պահանջները:
8. Նախագիծն անհրաժեշտ է համապատասխանեցնել սույն եզրակացության 2-րդ, 6-րդ և 7-րդ կետերին:

	2.1.Առաջարկությունն ընդունվել է:
2.2 Առաջարկությունն ընդունվել է:

2.3. Առաջարկությունն ընդունվել է:
2.4. Առաջարկությունն ընդունվել է:
6. Առաջարկությունն ընդունվել է:
7.1 Առաջարկությունն ընդունվել է:
7.2. Առաջարկությունն ընդունվել է:
7.3 Առաջարկությունն ընդունվել է:
7.4. Առաջարկությունն ընդունվել է:
7.5. Առաջարկությունը չի ընդունվել, քանի որ գործող իրավական ակտով տրված է աղյուսակի տեսքով:
7.6. Առաջարկությունն ընդունվել է:
8. Առաջարկությունն ընդունվել է:
	2.1. Նախագծում կատարվել է համապատասխան փոփոխություն:
2.2. Նախագծում կատարվել է համապատասխան փոփոխություն:

2.3. Նախագծում կատարվել է համապատասխան փոփոխություն:

2.4. Նախագծում կատարվել է համապատասխան փոփոխություն:

6. Նախագծում կատարվել է համապատասխան փոփոխություն:

7.1. Նախագծում կատարվել է համապատասխան փոփոխություն:

7.2. Նախագծում կատարվել է համապատասխան փոփոխություն:

7.3. Նախագծում կատարվել է համապատասխան փոփոխություն:

7.4. Նախագծում կատարվել է համապատասխան փոփոխություն:

7.6 նախագծում փոփոխություն չի կատարվել:
7.6. Նախագծում կատարվել է համապատասխան փոփոխություն:

8. Նախագծում կատարվել է համապատասխան փոփոխություն:

	ՀՀ կառավարության աշխատակազմ
	1. նախագծի հավելվածի 3-րդ կետով նախկինում բացի երկրի լիազոր մարմնի կողմից  տրված անասնաբուժական կամ առողջության կամ սանիտարական սերտիֆիկատների կամ անասնաբուժական վկայականներից, հնարավորությունն էր ընձեռնվում գործընթացն իրականացնել նաև այլ փաստաթղթերի, մասնավորապես` լաբորատոր փորձարկումների արձանագրությունների կամ եզրակացությունների, (HACCP) ներդրումը հավաստող կամ ISO 22000 կամ բեռի անվտանգության լաբորատոր փորձարկում իրականացնող կազմակերպության համար ԻՍՕ 17025 ստանդարտին համապատասխան տրված հավատարմագրման վկայագրի առկայությամբ: Սա բավականին նպաստավոր պայմաններ էր ստեղծում գործընթացի պարզեցման համար, որը այս դեպքում հանվում է: Ուստի այս հանգամանքը լրացուցիչ հիմնավորման կարիք ունի:
2. նույն կետի, ինչպես նաև 4-րդ և 5-րդ կետերի մասով` համապատասխան երկիրը հստակ ձևակերպելու կարիք կա, քանի որ, ըստ տեքստի, հստակ չի երևում է թե ներմուծման դեպքում համապատասխան երկիրը ներմուծող  երկիրն է, թե այն երկիրը, որտեղ  ներմուծվում է, նույնը վերաբերվում է նաև արտահանման և տարանցիկ փոխադրման դեպքերին:
3. նախագծի հավելվածի 9-րդ և 11-րդ կետում անհրաժեշտ է հղում տալ այն իրավական ակտին, որը սահմանում է Հայաստանի Հանրապետության անասնաբուժական-սանիտարական և անասնաբուժական պահանջները, որոնք, ըստ նախագծի, անհրաժեշտ է պահպանել ներմուծման ժամանակ:
4. նախագծի հավելվածի 16-րդ կետով նշվում է, տնօրինումն արգելված բեռի բացթողումն իրականացվում է լիազոր մարմնի կողմից տրված բեռի անվտանգությանը հավաստող փաստաթղթի հիման վրա, որը լիազոր մարմինը տալիս է պետական վերհսկողության արդյունքների հիման վրա մեկ օրյա ժամկետում: Սակայն նշված չէ տնօրինումն արգելելուց մինչև պետական վերահսկողության արդյունքները ստանալը ընկած ժամանակահատվածի չափը: Այս հանգամանքը անորոշության դաշտ է ստեղծում և հնարավոր է պարունակի կոռուպցիոն ռիսկ: Ընդհանուր առմամբ, այս կետը խմբագրման կարիք ունի, քանի որ հնարավոր է հետագայում տարաբնույթ մեկնաբանությունների տեղիք տա այս խմբագրությամբ:
5. նախագծի 20-րդ կետում նշվում է, որ Հայաստանի Հանրապետության տարածք կենդանիներ ներմուծելու համար արտահանող երկրի անասնաբուժության բնագավառի լիազոր մարմնի կողմից Հայաստանի Հանրապետության լիազոր մարմնի թույլտվություն կամ համաձայնություն ստանալու մասին պաշտոնական տեղեկատվություն ներկայացվելու դեպքում լիազոր մարմնի կողմից այդ թույլտվությունը կամ համաձայնությունը տրվում է 1 օրվա ընթացքում: Ըստ էության, բացակայում է մերժման հնարավորությունը, սակայն կարգի 11-րդ կետով բեռի մուտքը Հայաստանի Հանրապետություն արգելվում է, եթե արտահանող երկրում անանսնահամաճարակային անկայուն իրավիճակ  է կամ առկա է կարանտինային հիվանդությունների բռնկման մասին համապատասխան պաշտոնական տեղեկատվություն և այլն: Ստացվում է, որ եթե անգամ ՀՀ ԳՆ ՍԱՊԾ-ն տեղյակ է, որ իրեն թույլատվության հարցում ներկայացրած երկրում առկա է կարանտինային հիվանդությունների բռնկում, միևնույն է 20-րդ կետի ուժով տալու համաձայնություն կենդանիների ներմուծման համար, սակայն սահմանի վրա արգելելու է բեռի մուտքը, այսպիսով, ըստ էության, լրացուցիչ ծախսեր և դժվարություններ ստեղծելով տնտեսվարողի համար, որին նախօրոք թույլատրել էր ներմուծել:
6. գործող կարգով արտահանման դեպքում չէր պահանջվում իրականացնել նմուշառում` լաբարատոր փորձաքննությունների միջոցով բեռի անվտանգությունը հավաստելու համար, իսկ ներկայացված նախագծով պարտադիր է, որը լրացուցիչ բեռ է պետության համար, մինչ դեռ գործող կարգով բավական է, որ արտահանողի կողմից ներկայացվի լաբարատոր փորձաքննությունների արդյունքները: 
7. Միաժամանակ, քանի որ ցանկացած ներմուծող երկիր, անկախ արտահանող երկրի կողմից տրված արտահանման թույլտվության առկայության, իրականացնելու է սեփական հսկողությունը ներմուծվող բեռների վրա, ապա առաջարկում եմ դիտարկել կամ ոլորտի միջազգային օրենսդրության շրջանակներում կամ երկրների հետ փոխադարձ պայմանավորվածությամբ, արտահանման և ներմուծման ժամանակ պահանջվող փաստաթղթերի և գործընթացների թիվը կրճատելու հնարավորությունը: 

Մասնավորապես առաջարկում եմ դիտարկել 2 տարբերակ`

ա) երբ փոխադարձաբար ճանաչվում են միմյանց թույլատրող փաստաթղթերը և այդ երկրի արտահանման թույլտավության առկայության դեպքում մեր երկիր ներմուծելու ժամանակ հսկողություն չիրականացվի, եթե չկա դրա համար հիմնավոր պատճառ (նախատեսված ժամկետի ուշացում, խախտված փաթեթավորում և այլն)

բ) այս տարբերակի դեպքում առաջարկվում է փոխադարձաբար չպահանջել արտահանման թույլատվությունը, քանի որ այսպես, թե այնպես սեփական երկրի անվտանգությունից ելնելով, ներմուծող երկիրն իրականացնելու է հսկողություն, ուստի արտահանման թույլտվությունը դառնում է անտեղի: Սա հնարավորություն կտա տնտեսվարող սուբյեկտին ազատել լրացուցիչ ֆինանսական և ժամանակային ծախսերից, իսկ պետությանը նվազեցնել կոռուպցիոն ռիսկը և արտահանման ժամանակ տրամադրվող ծառայությունների համար կատարվող ծախսերը:


	1.Առաջարկությունը չի ընդունվել, քանի որ ISO 22000, ISO 17025 ստանդարտին համապատասխան տրված հավաստագիրը և/կամ (HACCP) ներդրումը հավաստող փաստաթղթերը չեն կարող հանդիսանալ բեռն ուղեկցող փաստաթուղթ, ինչը բազմիցս նշվել է միջազգային փորձագետների կողմից: Վերջիններս անվտանգության համակարգը հավաստող փաստաթղթեր են, որոնք վերաբերվում են արտադրությանը, այլ ոչ թե` բեռի  ներմուծմանը: Հարկ է նշել նաև, որ նշված համակարգերի ներդրումը, որպես ռիսկի չափորոշիչ ներառված է Հայաստանի Հանրապետության կառավարության 2013 թվականի  փետրվարի 21-ի N 218-Ն որոշման մեջ:

2. Առաջարկությունն ընդունվել է:

3. Առաջարկությունն ընդունվել է:

4. Առաջարկությունն ընդունվել է:
5. Առաջարկությունն ընդունվել է:

6.Միայն լաբորատոր փորձաքննությունն է հնարավորություն տալիս հավաստիանալ բեռի անվտանգության մասին, ինչը պարտադիր է նշված պարագայում, քանի որ Հայաստանի Հանրապետության անունից լիազոր մարմինը համապատասխան փաստաթղթերվ հավաստում է, որ տվյալ բեռը անվտանգ է: Հարկ է նշել նաև, որ հակառակ դեպքում կարող է լինել այնպիսի դեպքեր, երբ ստացող երկրում կատարվող հսկողության արդյունքում տվյալ բեռները կարող են ճանաչվել վտանգավոր և դրանք հետ ուղարկվեն կամ ոչնչացվեն, ինչի պատճառով տնտեսավարողը վնասներ կկրի:

7.Առաջարկությունը չի ընդունվել, քանի որ յուրաքանչյուր երկիր ունի իր օրենսդրությունը և հսկողության սեփական ընթացակարգերը: Միջազգային առաջավոր փորձը և փորձագետները փաստում են, որ բեռները պետք է հսկողության ենթարկվեն՝ ելնելով դրանց ռիսկայնությունից: Մասնավորապես՝
ա) անգամ համապատասխան պայմանագրերի և արտահանող երկրի լիազոր մարմնի կողմից տրված վկայականի կամ սերտիֆիկատի առկայության դեպքում տվյալ բեռը անվտանգությունը հնարավոր չէ երաշխավորել, որ այդ բեռները մինչ ստացման վայրը հասնելը որևէ փոփոխության` անվտանգության տեսակետից կամ արտաքին տեսքից, չեն ենթարկվել: Չնայած որ կարող են լինել դեպքեր, երբ մեկ այլ պետության հետ կնքված պայմանագրով որոշակի ընթացակարգեր պարզեցվեն.
բ) տարբեր պետություններ ունեն սննդամթերքի անվտանգության տարբեր մակարդակներ և իրարից տարբերվող պետական վերահսկողություն.
 գ) լիազոր մարմինը ոչ թե փաստաթղթեր է ստուգում կամ վերահսկում, այլ` տվյալ բեռների անվտանգությունը:
	1. Նախագծում փոփոխություն չի կատարվել:
2.Նախագծում կատարվել է համապատասխան փոփոխություն:

3.Նախագծում կատարվել է համապատասխան փոփոխություն:

4.Նախագծում կատարվել է համապատասխան փոփոխություն:
5.Նախագծում կատարվել է համապատասխան փոփոխություն:

7.Նախագծում փոփոխություն չի կատարվել:

	ՀՀ վարչապետի 22.07.2013թ. N 02/23.8/10606-13 հանձնարարականով ներկայացված ՀՀ ԿԱ պետական եկամուտների կոմիտեի նախագահի գրություն
	1. 30-րդ կետի 4-րդ ենթակետով առաջարկվող սահմանափակումը առա​ջար​​կ​​վում է հանել, քանի որ նշված դրույթի անհրաժեշությունը, ըստ էության, բա​ցա​կայում է: Այս պարագայում լիազոր մարմինը կարող է զգուշացնել ար​տա​հա​նողին ար​տա​հան​ման երկրում առկա համաճարակի կամ ՀՀ-ից ար​տա​հան​վող ապրանքի վերաբերյալ գոր​ծող սահմանափակման վերաբերյալ, սակայն արտահանման արգելքի կիրառման ան​հրա​ժեշտությունը, պետական մարմնի կողմից, կարծում եմ, բացակայում է:
2. 35-րդ և 39-րդ, 40-րդ, 41-րդ կետերով առաջարկվող դրույթները որոշակի​ո​րեն հա​​​կասում են ՀՀ մաքսային օրենսգրքի 27-րդ հոդվածով սահմանված դրույթ​նե​րին, որոնց համաձայն «Տարանցիկ փոխադրում» մաքսային ռեժիմի շր​ջա​նակ​ներում չեն կի​րառ​​վում ոչ սակագնային կարգավորման միջոցներ, բա​ցա​ռու​թյամբ ՀՀ օրենքներով և միջազ​գային պայմանագրերով սահմանված դեպ​քե​րի:
3.Բացի վերագրյալից, նպատակահարմար եմ համարում սննդամթերքի հետ շփ​վող նյու​թե​րի նկատմամբ իրականացվող հսկողությունը տեղափոխել ապրանքների իրա​​ց​ման ոլորտ, քանի որ այն կարող է հանգեցնել մաքսային ձևակերպումերի իրա​կա​նացման ժամանակահատվածի անհարկի ձգձգումների: Հարկ է նշել, որ նշված առա​ջարկը ներկայացվել էր նախկինում, սակայն կից ամփոփաթերթում ներկայացված չէ առաջարկի չընդունման պատճառը: 


	1.Առաջարկությունն ընդունվել է:
2.Առաջարկությունն ընդունվել է մասնակի, քանի որ անվտանգության տեսանկյունից անհրաժեշտ է տարանցիկ փոխադրման համար սահմանել, որոշակի պահանջներ, ինչպես նաև «Անկախ պետությունների ամագործակցության մասնակից պետությունների տարածքներով տարանցման կարգի մասին» համաձայնագրի 4-րդ հոդվածի համաձայն ազգայի օրենսդրությամբ կարող է սահմանվել ապրանքների առանձին տեսակների ցանկը, որոնց տարածումն արգելված է, ինչպես նաև ապրանքների առանձին տեսակների ցանկերը, որոնց տարածման համար պահանջվում է լիազորված մարմինների հատուկ թույլտվությունը:

Միաժամանակ տարանցիկ փոխադրման դեպքում բեռն ուղեկցող  փաստաթղթի  վրա դրոշմի առկայության պահանջը ընդունված է բոլոր երկրներում:
3.Առաջարկությունն ընդունվել է մասնակի, ՀՀ կառավարության կողմից կասհմանվեն արտահանման և ներմուծման ժամանակ հսկողության ենթակա սննդամթերքի հետ շփ​վող նյու​թե​րի ցանկը:
	1.Նախագծում կատարվել է համապատասխան փոփոխություն:
2.Նախագծի 37-րդ, 38-րդ և 43-րդ կետերում կատարվել են փոփոխություններ:

3. Նախագիծը լրացվել է համապատասխան դրույթով (8-րդ կետ):

	ՀՀ Նախագահի գլխավոր խորհրդական

(աշխատանքային կարգով)
	Նախագծի 7-րդ, 8-րդ, 9-րդ, 28-րդ, 29-րդ, 30-րդ և 46-րդ կետերի վերաբերյալ առաջարկություններ
	Առաջարկություններն ընդունվել են
	Նախագծում կատարվել են համապատասխան փոփոխություններ:








